
Mateus 8




Mokoi ary rire omenda-ta Hesu re'yi omenda va'era.
Cana teta-my omenda-tama. Upe Cana Galiléia yvy
pygwa. Upe-py omenda ha-py Hesu sy ol ave.




Onhehenoi Hesu oho hagwa gwe'yi menda hagwa-py:
—Eju katu, he'i. —Ne remimbo'e kweéry ndive eju katu,
he'l ixupe. Upe-ma ramo ohopa hikwai

omenda va'era ha-py.




Upéi katu omendaha ora ndoikovei-ma uva rykwere.
Ho'upa-ma ra'e hikwai. Opa ramo, oho Hesu ha-py isy:
—Ndogwerekovei-ma uva rykwere, he'i omombe'u-vy.
Upei he'i hembigwai kwery-pe isy: —Peée-my he'i va'era
gwive pejapo katu, he'l.




Ha upéi katu Hesu he'i ixupe kwery:

—Pemohynyhe katu upe y ryru y-gwi, he'l
hembigwai kwery-pe. Omohynyhémba-ma.
ljuru gwive omol omohynyhe-vy.




Upéi he'i ixupe kwéry: —Ay pejara mixi
miXI peraha temi'ura rerojaha-pe otantea
hagwa, he'i. Upe-ma ramo ojara ogweraha.




Upéi pe huvixa otantea hembierukwe. Y omondo ra'e
uva rykwere ramo. Hesu nhe'e-py y ojere uva rykwere
ramo ra'e. Otantea ramo
ohendu: —Uva rykwere
tee va'e, he'l ho'u-vy.
—Kigwigwa po
ojara ra'e? he'l.
Ndoikwaai.

Ha ijarahare ae
olkwaa voi.




Upéa-gwi pe huvixa ohenoi ou hagwa omenda
va'era-pe. Osapukai ou hagwa: —Eju katu a-py, he'l
ixupe. Ogwahé ramo, he'i
ixupe: —Nhande kwery
uva rykwere tenonde
nhame'e va'e iporave.
Upe rire katu heta
ho'u rire nhane
remienoigwe,
nhame'e jevy va'e
naiporavei-ma,
he'l.




—Ha nde katu nderejapo kwaairy upeixa. lporave va'e
eremoi ngatu-ma. Ko'anga ete peve eremol ngatu,
he'i omenda va'era-pe.




Upéixa onhepyrd Hesu heroviapyra-rupi hembiapo
pora. Cana, Galiléia teta-my hembiapo
pora. Ohexa uka gwemimbo'e
kweéry-pe gwekoha poraha.
Ohexa kwaa ramo hese
hekoha pora, ojerovia-ma
hese hikwai.




Ha upei katu Hesu oho Pedro
roga-py. Ogwahé ramo upe-py
ohexa Pedro raixo. Onheno ra'e
ol-vy. Hasy ete voi heteraku-gwi.




Omboja opo ipo-rehe. Opa-ma ixugwi heterakukwe.
Opu'a-ma Hesu remi'ura-rehe onhangareko-vy.




Ka'aru ete. Oike-ma kwarahy. Oupa Hesu renda-py.
Ogweru ixupe hasy

va'e kwery. Opa
anhay rerekoha
va'e gwive ogweru
IXupe. Ha entero
teta mygwa ijatypa
hoke rovagwy-py.




Ha Hesu ombogwera heta-ma hasy va'e-pe. Opaixagwa
mba'asy-gwi ombogwera. Omosé ave ixugwi kwery heta
anhay. Ha oikwaa voi ixupe anhay. Upea-gwi omokiriri
iIxupe kwery. Ndohejai onhe'e.




Ha enterove ojogweroaty aty va'e omoise opo Hesu-

rehe. Ipu'aka reneve onhembogwera ukase eterei-gwi
omoise opo hese.
Ha ombogwerapa
joty enterovéa-pe.




Omombe'u jave, ogweru Hesu renda-py hajy
jeapa va'e. Irundyve reheve ogweru henda-py.

Heta eterei ojogweroaty-gwi
ndikatui ogweroike Hesu
renda-py. Upea-gwi ojeupi
oipe'a 0ga, Hesu

ari ombokwa.




Ombogwejy mbegwe katu
imbou-vy. Ombogwejy
hajy jeapa va'e-pe. Hupa
reheve ombogweyjy.




lIrundyve-pe, hajy jeapa va'e-pe ave ohexa Hesu.
Ohexa ojerovia-ma ramo 0jehe.

Upei he'i hajy jeapa va'e-pe:

—Amboyke-ma voi ne
rembiapo vaikwe
ndehegwi, xe ra'y,

he'l ixupe Hesu.

Upe rire-ma ojere
hajy jeapa va'e-pe:
—MHa'e-ta nde-vy.
Epu'a eraha nde
rupagwe. Xe nhe'e-py
tereho nde roga-py,
he'l ixupe.




Upéi onhemboyru-ma kanoa-py Hesu. Hemimbo'e
kwéry onhemboyru ave indive.

Upe jave ou yvytugwasu marany. -
Ho'a yugwarusu-rehe omomyl
hagwa yugwarusu.

Upe-ma ramo omopu'a

pu'a y-pe, ojaho'i ho'
kanoa-pe y. Ha Hesu \_/\'
ae katu oke joty oi-vy. ‘ \\




Ha hemimbo'e kwery oho omombay ixupe: —Ore
resende katu, ore Jary, he'i. —Nhanheapymi-tama
nhande, he'i Hesu-pe hikwai. —Mbava'e-gwi tipo pende
py'amiri, he'l ixupe kwery.

—Ndapejerovia teéiry ra'e *
xe-rehe, he'l ixupe

kwery. Upei opu'a
onhe'e-py omokirirt
hagwa.




He'l yvytugwasu-pe, y opu'a va'e-pe ave —EKiriri katu,
he'l ipoxy va'e-pe. Upe-ma ramo ohopa-ma yvytu.
Opytu'u jevy y. OKiriri poramba jevy-ma y. Ha'e kwery

opondera voi hese: —Mba'eixagwa

heko va'e po, he’l

opondera-vy hese.
—Yvytugwasu jepe, y
opu'a pu'a va'ekwe
jepe ohendu inhe’e,
he'l Hesu-rehe hikwai.




—Nhande kwery va'e-pe nhande rayhu
tee rei-ma va'ekwe Nhandejary.
Upeéa-gwi nhande rayhu-gwi, ombou
ime'é-vy va'ekwe nhande-vy
gwa'yry ha'e anho
olko va'e.




Upéixa ramo jajerovia va'e gwive hese,
nanhane mondoi va'era mombyry
ojehegwi. Jaiko meme ete va'era ae
Nhandejary ndive. Japave e'y
reheve jaikove joty
va'era Vvol.




Romanos 3:23
Ndoikoi ojejavy e'y va'e. Enterove ojejavy. Nhandejary-rami
ndoikoiry. Ha'e-rami oikose jepe, ha'e-rami ndikatui
oiko hikwai.

Romanos 6:23
Ha jajejavy ramo nhande rembiapo apokwe-rami nhande
rereko ara. Mombyry rei nhamano ara Nhandejary-gwi. Ha
Nhandejary Cristo Hesu-pe peteixa nhamoirt ramo, ondive
nhane moingove meme va'era voi Nhandejary nhande
rexakwaa rei-vy.

Hebreus 9:27
Nhandejary nhe'é-py nhande kwery nhamano hagwa
ary-py nhamano va'era. Ha upe rire katu nhande rereko
va'era Nhandejary nhane rembiapo apokwe-rehe.




Efésios 2:8,9
Pejerovia-magwi Cristo-rehe, pene resende va'ekwe pende
rexakwaa rei-vy. Pendejehegwi napenheresendéi va'ekwe.
Pende rexakwaa rei-gwi pene resende rei va'ekwe. Pene
rembiapo pora-rehe rei, napene resendéi voi. Pene
rembiapo pora-rehe rei pene resende ramo ra'e, “Xe
rembiapo pora-gwi rei, xe resende va'ekwe
Nhandejary” peje rei arara'e.

Romanos 10:9,10
“‘Hesu Nhandejary voi” ere eremombe'u-vy ramo,
“Nhandejary omoingove jevy ixupe nipo ra'e”
erenhomongeta ramo nde py'a ndive, ne resende-ta voi
Nhandejary.Nhande py'a gwive jajerovia-ma ramo hese,
nhane mopoti-ma va'era. “Hesu Nhandejary voi” ja'e ramo
nhamombe'u-vy, nhane resende-ma va'era Nhandejary.




Joao 3:16,17
—Nhande kwery va'e-pe nhande rayhu tee rei-ma va'ekwe
Nhandejary. Upea-gwi nhande rayhu-gwi, ombou ime'é-vy
va'ekwe nhande-vy gwa'yry ha'e anho oiko va'e. Upe€ixa
" ramo jajerovia va'e gwive hese, nanhane mondaéi va'era
Bl mombyry ojéhegwi. Jaiko meme ete va'era ae Nhandejary
ndive. Japave e'y reheve jaikove joty va'era voi. Nhande
kweéry va'e-pe ombou va'ekwe gwa'yry. Nomboui ixupe
nhane mbohasa asy hagwa. “Pene rembiapo vai ko”
nde'iry nhande-vy ou-vy. Ombou rei ae va'ekwe nhande
kwéry va'e-pe. Nhane resendehara rei ombou va'ekwe.




1 Joao 5:11-13
Nhandejary remimombe'u a-rami: Nhane moingove
va'ekwe Nhandejary opa e'y reheve jaiko hagwa
hendive. Ta'yry-rehe jajerovia-ma ramo,
nhane moingove va'ekwe. Ta'yry-pe omoirl va'e gwive
) oiko meme va'e Nhandejary ndive. Ha ta'yry-pe omoirl e'y B
va'e gwive, ndoikoi voi Nhandejary ndive. Mombyry rei oiko
ixugwi. Nhandejary rery-rehe pejerovia va'e. Aipota
peikwaa Nhandejary ndive opa e'y-rehe peiko memeha.
Upéa-rehe amondo-ta pee-my xe kwatia nhe'e.

